
   Тĕнчи лаши — çап-çут хĕвел те ырчĕ, —

Канать, манса ĕçе тухмаллине.

Тӳпе хура чернилпала çеç çырчĕ,

Куççуль тăка-тăка, кун йĕркине.



Хĕвел, мĕскершĕн эс ĕçе тухмастăн,

Кӳрентĕм-шим кăçал Çĕр-аннене?

Хăв куллупа тек ăшăтмастăн,

Пусатăн тунсăхпа этем чун-чĕрине.



Ялан пĕрпеклĕх йăлăхтарчĕ пулĕ,

Тен, кам пĕлет, кӳрентĕн пуль пире.

Атя, кӳренер мар.

Пуласлăх кулĕ

Пур-çукшăн такăнсассăн тӳпере.



Сана çеç мар, мана та питĕ кансĕр

Канмасăр ĕçлеме ялан çапла.

Çапах та пурăнар-ха кӳренмесĕр,

Ĕçре тупар телей-ăраскала.



Çула тухсам!

Мĕн пулнă — кивве юлтăр,

Ак кур: ирех эп хам ĕçре паян.

Канас тени текех асра ан пултăр,

Эпир çуралнă ĕçлеме ялан.

